
Yon anplwayè/pwogram ki ofri menm opòtinite pou tout 
moun. Li kont lalwa pou Divizyon Reyabilitasyon Vokasyonèl 
(RV) nan Depatman Edikasyon Florid, ki ap resevwa asistans 
finansye Federal, pou fè diskriminasyon kont nenpòt moun nan 
Etazini sou baz ras, koulè, relijyon, sèks, peyi orijin, laj, andikap, 
afilyasyon oswa kwayans politik. 

Pwosesis aplikasyon RV itilize pou detèmine elijiblite pou sèvis 
yo, nenpòt lòt sèvis apresa, ak tout pwosesis RV la respekte 
fidèlman obligasyon non-diskriminasyon yo. Sèvis ak asistans 
oksilyè yo disponib selon demand pou moun ki andikape.

Pou Plis enfòmasyon

(850) 245-3399
(800) 451-4327

Itilizatè TTY yo peze 711 pou konekte avèk sèvis 
relè telekominikasyon (TRS). Itilizatè videyo telefòn 

ka rele atravè sèvi relè videyo (RVS).

www.RehabWorks.org

  Jèn
 

Tranzisyon
yon gid Pou

TiP asisTans rV yo

Pandan nan legkòl segondè:
 ■ Evalyasyon medikal ak sikolojik

 ■ Evalyasyon ak planifikasyon vokasyonèl

 ■ Konsèy ak oryantasyon sou karyè

 ■ Fòmasyon pou pare pou travay

 ■ Eksperyans travay

Apre ou fini lekòl segondè:
 ■ Ajisteman nan espas travay yo

 ■ Èd pou jwenn travay

 ■ Asistans nan travay

 ■ Fòmasyon pandan w nan djòb la

 ■ Sipò pou anplwa

 ■ Teknoloji ak aparèy pou èd spesyal

 ■ Tretman medikal ak/oswa sikolojik tou-kout

Kisa Pwogram Tranzisyon 
Pou Jèn rV la ye? 

RV ede etidyan ki andikape pran fòmasyon 
pou yon djòb, kontinye edikasyon yo, oswa 
jwenn yon djòb apre lekòl segondè. Anndan 
program sa a, chak jèn pral gen opòtinite 
pou resevwa konsèy sou chwa pwofesyonèl, 
fòmasyon pou pare pou travay, ak eksperyans 
travay totalman entegre nan kominote a. Sèvis 
sa yo disponib pou jèn lan pandan li toujou 
nan lekòl segondè epi tabli fondasyon pou 
yon tranzisyon san tèt chaje nan fòmasyon 
pèsonalize, edikasyon ak anplwa.

èsKe fanmi m Ta dwe enPliKe? 

Malgre relasyon ki pi enpòtan an se ant ou 
menm ak konseye w la nan RV, sipò familyal 
enpòtan. Enplikasyon paran ak moun ki 
responasb ou yo nan planifye tranzisyon an 
ka ede ou akonpli objektif ou yo.

http://www.Rehabworks.org


Kisa reyabiliTasyon VoKasyonèl 
oswa rV la ye?

Reyabilitasyon Vokasyonèl (RV) se yon 
pwogram federal-leta ki ede moun ki gen 
andikap fizik owsa mantal jwenn epi kenbe 
yon djòb. RV pran angajman pou ede moun 
ki andikape jwenn pwofesyon ki bay sisksè. 
Piblikasyon Lwa Inovasyon ak Opòtinite 
Workforce la (Workforce Innovation and 
Opportunity Act) founi plis sipò pou efò RV 
ap fè pou prepare jèn yo reyisi antre ak siksè 
nan mache travay la nan 21yèm syèk la.

Kisa PaTisiPasyon finansye a ye?
RV pral analize salè etidyan elijib yo pou 
detèmine si yo pral oblije pataje montan 
lajan pou sèvis RV yo. Kèk etidyan ka 
pa oblije peye anyen nan montan 
lajan pou sèvis sa yo. Gen kèk sèvis ki 
disponib san peye.

KiJan yo chwazi PriyoriTe?
Lwa federal egzije ke moun ki gen andikap 
ki pi grav yo jwenn sèvis an premye. Daprè 
lòd priyorite a, tout moun ki elijib ale nan yon 
lis datant baze sou priyorite dapre gravite 
andikap yo. 

Ki resPonsabliTe leKòl 
la genyen? 

Lekòl ou responsab pou founi edikasyon 
piblik apwopriye epi san peye. Sa enkli 
enstriksyon espesyalize ak asistans teknolojik 
pou etidyan ki andikape jiskaske yo fini ak 
lekòl segondè, resevwa yon diplòm, oswa 
rive fete 22yèm anivèsè yo. 

Kilè rV Kòmanse enPliKe? 
Anplwaye RV yo disponib pou patisipe 
nan reyinyon pou tranzisyon Plan 
Edikasyon Endividyalize (PEE) lè ou gen 
15 an, si ou bezwen sèvis RV pandan ou 
nan lekòl segondè. Objektif kominikasyon 
sa byen bonè se pou asire ke ou ak fanmi 
ou byen konnen kondisyon elijibilite RV yo 
ak sèvis ki posib. Referans byen bonè ak 
aplikasyon nesesè pou bay RV ase tan pou 
detèmine elijibilite epi asiste nan devlope 
yon Plan Endividyalize pou Anplwa (PEA). 

Kiyès Ki Pou refere mwen 
nan rV? 

Nenpòt moun ka refere ou, tankou pwofesè, 
konseye akademik, anplwaye lekòl, 
espesyalis pou tranzisyon, paran oswa ou 
menm. 

Kisa K aP fèT aPre? 
Ou rankontre avèk yon konseye RV 

pou kòmanse pwosesis aplikasyon 
an epi detèmine elijibilite. Apre yo fin 
deside ke ou elijib, yo pral mete ou 

nan kategori Lis pou Chwazi Priyorite 
a. Lè dosye pa w la pare pou yo trete 

li nan lis datant la, konseye ou la pral 
travay avèk ou pou devlope yon Plan 
Endividyalize pou Anplwa (PEA). PEA 

ou la ap asire ke sèvis ou bezwen pou 
yon tranzisyon satisfezan nan zafè travay 
reyalize jan nou te deside ansanm. 

Kisa yon sèVis referans 
Pre‑anPlwa ye?

Lekòl ka refere ou nan RV jis pou sèvis pre-
anplwa ki disponib atravè Lwa Inovasyon 
ak Opòtinite Workforce la, ki gen ladan l 
eksplorasyon pwofesyon, fòmasyon pou pare 
pou travay, ak eksperyans travay. Sa pèmèt 
ou gen aksè ak sèvis enpòtan san ou pa 
bezwen aplike nan RV. Ou ka toujou soumèt 
yon aplikasyon RV, si ou bezwen plis sèvis oswa 
sipò pou reyisi nan pwofesyon ou chwazi a.  

KiJan m Ka chèche Konnen si 
mwen eliJib Pou sèVis rV yo? 

Tout etidyan ki andikape ka elijib pou sèvis 
RV yo, sa ki enkli moun ki pa elijib pou 
Edikasyon pou Etidyan Eksepsyonèl (EEE). 
Kontakte biwo RV nan zòn ou an pou ou 
aplike. Pou lokalize biwo RV ki pi pre ou la, 
vizite www.RehabWorks.org epi klike sou 
Lis Biwo RV yo. Genyen yon konseye RV ki 
responsab chak lekòl segondè nan Florid.


